
Къурукалал – футболдин майдан

- Гьуьрметлу къурукалвияр, атанвай мугь-
манар, къе чна районда, курортдин чка тир 
Женийрал, Къурукаларин хуьруьн жегьилриз 
футболдин вижевай майдан ачухна, кардик 
кутазва, мубаракрай! Ахцегь райондин фут-
бол республикадин дережадиз акъуднавай 
чи ватанперес спонсор, футболдин «Ахцах» 
клубдин президент Мегьамед Алишев, тренер 
Камиль Гьажиев, и майдандин эцигунрал 
пулдин хсуси такьатар харжнавай жумарт 
спонсор Феликс Байрамалиев, подрядчик 
Эдуард Магьмудов ва чпин пай кутунвай 
вирибур пара кьадар сагърай! Разивилелди 
лугьун, им районда футболдин 7-майдан я. 
Мукьва вахтунда Ахцегьа зурба спортком-
плексни ишлемишиз вахгуда. Эвелимжи 
нубатда, им Ахцегь райондин ва Дагъустан 
Республикадин регьберри хуьруьн чкада 
спортдин инфраструктура хъсанаруниз 
дикъет гунин нетижа я,- къейдна шадвилин 
мярекатдал кIватI хьанвайбур тебрикуналди 
райадминистрациядин кьилин заместитель 
Гьажи-Омар Рамазанова. 

- Спорт – им чандин сагъвал мягькемар-
завай, жегьилар хъсан крарал тупламишзавай 
гужлу алат я. Вичин вахтунда чун, хуьруьн 
аялар, инал, нацIарини чими кьарари кьунвай 
къулайсуз майдандал, футбол къугъваз чIехи 
хьана. Гила ихьтин хъсан майдандин спон-
сорвал ийидай, райондиз жувалай алакьдай 
куьмекдай мумкинвал хьунай за Аллагьдиз 
шукур ийизва. Гележег хъсан хьун патал гьар 
са кас жуван хайи ватандин терефдар, къайгъ-
удар жез алахъна кIанда,- лагьана эцигунрин 
спонсор Феликс Байрамалиева.

Мярекатдин тамададин теклифдалди (и 
везифа райондин культурадин управлени-
дин начальникдин заместитель Сулейман 
Сулеманова тамамарзавай) рахун патал 
нубатдин гаф спортдин зурба терефдар, 

«Ахцах» футболдин 
клубдин президент, 
алай вахтунда Брянск 
областдин Карачева 
шегьердин «Спутник» 
ФК-да къугъвазвай 
зурба футболист Ме-
гьамед Алишеваз гана.

- Спортдин, фут-
болдин сифте камар 
за гьа и майдандилай 
къачуна ва гьамиша 
мурад инал футболдин 
хъсан майдан хьун тир. 
Аллагьдиз шукур хьуй, 
и мураддив зун агакь-
на. Гележегда закай 
уьлкведин дережадин 
пешекар футболист 

хьунин ва хуьре мини футболдин майдан 
арадал атунин себебкар чи гьуьрметлу Фе-
ликс стха я. Зун футболдин командадик кваз 
Россиядин пара шегьерра хьана, хиве кьан, 
виринра ихьтин шартIарин майданар авач.  
Гьа са вахтунда Ахцегь райондин жегьилрин 
ихтиярда вири истемишунриз жаваб гузвай 
дуьз ирид майдан хьанва. Жегьилриз спорт-
дал рикIивай машгъул жедай къулай шартIар 
яратмишзавай райондин руководство ва адаз 

куьмекзавай ксар – спонсорар сагърай! Абу-
рун зегьметдал къимет эцигун яз, и майданар 
ишлемишна ва хвена кIанда. Гила футболдай 
республикадин дережада лап хъсан нетижаяр 
къачун тийидай чаз са багьнани авач.

Спортдин майдан ачухунин митингдал те-
брикдин хуш келимаяр гьакI эцигунрин под-
рядчик Эдуард Магьмудов, районда диндин 

чирвилер гегьеншарунин рекьяй республи-
кадин муфтиятдин векил Уьзеир Шамилов, 
Къурукаларин хуьруьн школадин директор 
Альберт Ашниев, футболдин ветеранар тир 
махачкъалави Нариман Омаров, луткунви 
Нурудин Багъиров ва маса юлдашар рахана. 
Райондин искусствойрин школада чирвилер 
къачузвай аялри чпин кьуьлералди ва РДК-
дин гьевескар артист Фаргьад Гьашумова ви-
чин манийралди мярекатдин иштиракчийрин 
гуьгьуьлар мадни шадарна.

Шадвилин митингдилай кьулухъ цIийи 
майдандал республикадин футболдин ве-
теранрин командайрин арадин акъажунар 
башламишна. Чи баркаллу хва Мегьамед 
Алишева вичин хушуналди тешкилна, 
спонсорвална кьиле тухвай и турнир тама-
шуниз лайихлу пара итижлуди хьана, вучиз 
лагьайтIа ада махачкъалавияр тир Алияр 
Исмаилов, Нариман Омаров, Азербайжандин 
хкягъай командада хьайи Кемран Агъамирзо-
ев хьтин машгьур футболистар къугъвазвай. 
Турнирда вири 6 командади (Махачкъала, 
Дербент щегьеррин, Ахцегь, Кьурагь, СтIал 
Сулейманан тIварунихъ галай районрин ва 
Къурукаларин хуьрьун) иштиракна. Къугъун-
рин нетижада гъалибвилин 1-чка «Махачкъа-

ла-интернационал» командади кьуна. Кьвед 
ва пуд лагьай чкаяр «Дербент» ва «Ахцагь» 
командайри пайна. Талукь тирвал, абуруз 20, 
15 ва 10 агъзур манатар пулдин премияр ва 
кубокарни дипломар гана.  Гьакъикъатдани, 
Дагъустандин стха халкьарин арада гьуьрмет 
ва дуствилин алакъаяр мягькемарунин карда 
ихьтин мярекатрихъ еке  метлеб ава.   

Дашдемир ШЕРИФАЛИЕВ

12-майдиз, ЧIехи Гъалибвилин суварин мярекатрин сергьятраваз Къурукаларин 
хуьре, Женийрал, шадвилин гьалара спортдин цIийи имарат – девирдин истемишунрив 
кьур мини футболдин майдан лишанлу лентI атIуналди ачухна. «Хуьрерин территорияр 
комплексныйдаказ вилик тухун» республикадин махсус программадик кваз эцигнавай 
ам (1056 квадратдин метр ала) гила райондин цIийи спортимаратрин къурулушдик 
акатнава. Заказчик РД-дин хуьруьн майишатдин Министерство яз, эцигунар вахтунда 
ва хъсан ери аваз чкадин ООО «Айиша» карханади (руководитель Эдуард Магьмудов) 
тамамарнава. Сметадай проектдин къимет 2 миллионни 948 агъзур манат яз (адакай 500 
агъзур манат меценатди, са гьакьван райадминистрациядин ва амайди республикадин 
бюджетдай ганва), гьакъикъатда эцигунрин материалрин къиметар хкаж хьуникди ва 
сметада къалурнавайдалай артух кIвалахар арадал атуникди умуми къимет са миллион 
манатдилай артух пулдин такьатрин пара хьанва.

Мубаракрай!
Гъилевай йисан 15-майдиз 

Просвещенидин «Люми-
нари» Центрди вич теш-

килайдалай инихъ 4 йис тамам 
хьун къейдна. Тамам кьуд йисуз 
Ахцегь ва маса районрай тир 
аялриз кьакьан технологиядин 
образованидин программайрин, 
вири уьлкведай тир кьакьан 
пешекарвал авай муаллимрин 
куьмекдалди йигиндаказ вилик 
фидай мумкинвал жезва. Чна 
«Люминаридин» командадиз и 
лишанлу югъ мубаракзава, про-
свещенидин Центрдик руьгь 
кутазвайди тир, Дагъустан Респу-
бликадин лайихлу муаллим Магь-
муд Абдулкеримоваз лагьайтIа, 
ам хайи югъ рикIин сидкьидай 
мубаракзава. Къуй Квехъ чи ре-
спубликадин абадвал патал мадни 
еке агалкьунар ва яратмишунин 
гьевес хьурай!

Россиядин 
армиядин 

тереф хуьн яз

Алай йисан 12-майдиз 
Россиядин Президент 
В.В.Путинан ва Донбас-

сда кьиле тухузвай аскервилин 
махсус операциядин тереф хуьн 
яз Дагъустанда автопробег кьи-
ле фена. Ам къизгъин точкайра 
женгинин гьерекатрин ишти-
ракчийри, ветеранвилин тешки-
латри, «Женгинин стхавилин» 
шегьеррин ва районрин отделе-
нийрин членри тешкилнавай. Ав-
томобилистрин колоннаяр кьве 
дестедиз пайнавай. Абуру чпин 
рехъ Кьиблепатан Дагъустандин 
Белиждин поселокдилай башла-
мишна. Ина, афгъан дяведин иш-
тиракчи, Советрин Союздин Игит 
Абас Исрафилован памятникдин 
патав еке митинг кьиле фена. Ада 
Дербент райондин ва Белижи 
поселокдин администрацийрин 
къуллугъчийри, вичел игитдин 
тIвар алай школадин ученикри 
ва муаллимри иштиракна. 

Къадим Дербентдин кьилин 
куьчейрай финалди, колоннадин 
иштиракчияр Ватандин ЧIехи 
дяведин иштиракчийрин мону-
ментдив акъвазна ва абуру инал 
цуьквер эцигна. Дагъустандин 
Огни шегьерда колонна шадви-
лин гьалара къаршиламишна. 
Ина кьилин майдандал шегьер-
дин вири руководство, школай-
рин ученикар, юнармейцияр, 
женгинин гьерекатдин ветеранар, 
шегьердин агьалияр кIватI хьана. 
Идалай гуьгъуьниз автоколонна 
Къаякентдиз фена. Ватан хвей-
ибурун памятникдив цуьквер 
эцигайдалай кьулухъ кьиле фейи 
митингдал Къаякент райондин 
кьил агалкьзавай несилдиз ва-
танпересвилин тербия гунин еке 
кIвалахдай «Женгинин стхави-
лин» ордендиз лайихлу хьана. 

Кеферпатан Дагъустандай 
автоколоннадин гьерекат Буй-
накск – Къизляр – Хасавюрт 
– Махачкъала – Каспийск – Из-
бербаш маршрутдай физвай. 
Автопробегдин эхирдин хуьр 
Сергокъаладикай хьана. Ина 
Россиядин Игит Мегьамед Нур-
багандован памятникдин патав 
чIехи митинг кьиле фена. Адан 
«КIвалаха, стхаяр!» гафар мурдар 
крарихъ галаз женгина виридаз 
эверун хьана. Митинг «Сер-
гокъала район» МР-дин кьили 
ачухна ва ада кьилени тухвана. 
Инал рагьметлу Игитдин буба, 
РФ-дин Государстводин Думадин 
депутат Нурбаганд Нурбагандов, 
автопробегдин тешкилатчи ва 
спонсор М.Арипов ва масабур 
экъечIна рахана. 

2. «Четин» аялрихъ 
галаз кIвалах тухун

ТЕРБИЯДИН МЕСЭЛАЙРАЙГьажи Гашаров 
(1937)

ХХ асирдин 2-паюна лите-
ратурадин илимдиз алакьунар 
авай алим Гашаров Гьажи Гьуь-
сейнович атана. Ам 1937-йисан 
3-майдиз Ахцегьа дидедиз хьана.

Гь.Гашарова юкьван мектеб, 
ДГУ-дин филфак (1961) ва Мо-
сквада аспирантура куьтягьна, 
1964-йисалай багъри универси-
тетда лезги литературадин тарсар 
гузва. Ам филологиядин илимрин 
кандидат, профессор, 400 далай 
гзаф илимдин кIвалахрин автор я.  
Ада лезгийрин литературоведени-
един ва критикадин бине эцигна. 
Алимди вичин эсерар лезги ва 
урус чIаларал кхьизва. Абурун 
сифте цIирер 60-йисара «Комму-
нист» ва «Дагъустандин правда» 
газетриз, «Дуствал» альманахдиз 
акъатна. Ам 1980-йисуз СССР-
дин ПС-дин членвиле кьабулна.

Гуьгъуьнин йисара алимдин 
гъиликай ихьтин ктабар хкат-
на: «Лезги ашукьрин шиират 
ва литература» (1976), «ЦIийи 
хъхьанвай ватандин манидарар» 
(1987), «Лезги литература: тарих 
ва алай вахт» (1998) ва мсб. И 
сиягь Гь.Гашарова туькIуьрнавай 
лезги шииратдин антологийри 
ва кIватIалри, Дагъустандин 
литературадикай кхьенвай макъ-
алайри давамарзава. Алимди 
вичин 50 йисан ахтармишунар 
умумиламишна, 2011-йисуз зурба 
ктаб – «Лезги эдебиятдин тарих» 

басмадай акъудна.
Гь.Гашарова лезги литера-

турадикай кхьизвай макъалаяр 
Москвадин ва маса чIехи ше-
гьеррин журналриз акъатзава. 
Адан ахтармишунриз чIехи алим-
ри: А.Агъаева, Гь.Гьамзатова, 
А.Абдулатипова, С.Агьмедова 
ва мсб. виниз тир къимет ганва. 
Абурун фикирар А.Мирзебегован 
«Руьгьдин кукIушар жагъурза-
вайди» ктабда (2014, урус чIалал) 
гьатнава.

Алимди милли мектебар па-
тал зегьмет чIугвазва: ада 5,9 
ва 11 классар патал учебникар-
хрестоматияр, муаллимар патал 
«Лезги литература мектебда» ктаб 
акъудна.

Милли литература ахтарми-
шуник еке пай кутунай, жегьилриз 
инсанперес ва ватанперес тербия 
гунай Гь.Гь.Гашароваз гьуьрметлу 
тIварар ва гьукуматдин наградаяр 
ганва: «ДАССР-дин культурадин 
лайихлу къуллугъчи» (1989), 
ДАССР-дин Верховный Совет-
дин Президиумдин Гьуьрметдин 
грамота (1985), «РФ-дин высший 
школадин лайихлу къуллугъчи», 
«Гьуьрметдин орден» ва «Зегь-
метдин ветеран».

Алай вахтунда алим лайихлу 
пенсияда ава, Махачкъалада яша-
миш жезва, илимдин кIвалахрал 
машгъул я. Адан рехъ хайи руша 
ва суса давамарзава: Гашарова 
(Къурбанова) Заира филологи-
ядин илимрин кандидат (2004), 
ДГПУ-дин доцент я; свас Аида 
Руслановнади 2011-йисуз «Шагь-
Эмир Мурадован лирика: худо-
жественный алем ва поэтика» 
темадай филологиядин илимрин 
кандидатвилин диссертация хве-
на. 

Ахцегь райондин «ЦIийи 
дуьнья» газетдин яратмишунин 
коллективди вичин, райондин 
руководстводин ва вири райо-
нэгьлийрин патай Гьажи Гьуьсей-
новичаз 85 йисан юбилей рикIин 
сидкьидай мубаракзава. Къуй 
ваз чандин сагъвал, мадни яргъи 
уьмуьр, яратмишунин рекье агал-
кьунар хьурай, гьуьрметлу Гьажи 
муаллим! 

М.НАРИМАНОВ,
журналист-педагог,
РД-дин культурадин
лайихлу работник

(Эвел 17-нумрада)

Тербия гун жавандин хсу-
си ерияр дегишна кIанда 
лагьай чIал туш. И карди 

адан патай анжах аксивал арадал 
гъида ва тербия къачузвай аял-
диз мадни пис таъсирда. ГьикI 
лагьайтIа, жаванвилин яш себеб 
яз, ада диде-бубайри ва муаллим-
ри теклифзавай вири крар ин-
карда. Тербиядин кIвалах, сифте 
нубатда, жавандин психологиядин 
кьетIенвилер гьисаба кьуналди 
кьиле тухвана кIанда. Четиндиз 
тербия къачузвай аялрихъ галаз 
кIвалах муаллимрихъ, психоло-
грихъ ва диде-бубайрихъ галаз 
санал тешкилун лазим я. И вах-
тунда жавандин къилихрин зайиф 
ва къуватлу терефар гьисаба кьун 
важиблу я. Аялдинни диде-буба-
дин рафтарвилериз, хизанда авай 
гьалариз, абур аялдив эгечIзавай 
терефдизни фикир гана кIанда.

Гзаф дуьшуьшра диде-бубай-
рин тербия аялдиз анжах къадагъ-
аяр эцигуналди ва жазаяр гуналди 
сергьятламиш жезва. Аялдив адан 
таяр-туьшер эгечIзавай тегьердиз, 
адахъ авай ихтибарлу дустариз, 
гьакIни жавандин машгъулатриз, 
адан итижризни фикир гун ва-
жиблу я. Жавандин хъсан къи-
лихрикай даях кьун тербиядин 
виридалайни важиблу терефрикай 
сад я. И дуьшуьшда кIвалахда 
гуьзлемишзавай нетижаярни 
къазанмишдай мумкинвал жеда. 

Мадни гзаф важиблу са кар 
– им хизанда ихтибарлу рафтар-
вилер тайинарун я. Жаванрихъ 
чIехибурун патай чпиз разивилин 
къимет гунин, тарифар авунин, 
дикъет гунин игьтияж ава. Ингье 
гьавиляй аялдихъ галаз вичин 
итижриз килигна алакъаяр тайи-
нарун, адаз кIелунра куьмекар гун 
ва гьа икI яваш-яваш ихтибарлу-
вилин алакъаяр кIвачел ахкьулдун 
важиблу я. Эгер ам гьакь туштIа, 
аял идан гьакъиндай гъавурда 
туна, дуьз къарар кьабулиз куьмек 
гана кIанда. Вичихъ тежриба авай-
виляй чIехидакай хъсан чешне 
къалуруналди, аялдин кьилин на-
сигьатчи ва куьмекчи хьун лазим 
я. Герек адаз гьар жуьре месэлаяр 
гьялунин карда куьмекар гун, ам 
дуьз рекье тван, чIехи хьайила 
агалкьунар авай ва бахтлу инсан 
жедайдахъ инанмишарин.

Жаванди гележегдин пеше 
хкягъунихъ галаз алакъалу алахъ-
унрихъ ва адаз и рекьяй куьмекар 
гунихъни тIимил важиблувал 
авач. Четиндиз тербия къачузвай 
аялрихъ школадин предметрай 
пис къиметар хьуникди абурун 
умудар атIузва. Ихьтин аялар 
чпин къуватрихъ инанмиш яз 
амукьзавач. Гьавиляй гьар жуьре 
себебралди хъсандиз кIел тежез-
вай аялри чеб общество патал 
хийирлу инсанар яз чIехи хьунин 
патахъай инанмишвал квадар 
тавун лазим я. Жаванриз чпин 
мумкинвилериз, алакьунриз, чир-
вилерин дережадиз килигна пеше 
хкягъунин кардани куьмекар гана 
кIанда. 

Коррекциядин серенжемрин 
программада диде-бубайриз, му-
аллимриз меслятар гуни кьетIен 
чка кьазва. Идани чIехибуруз 
мадни хъсандиз жаванрин пси-
хологиядин кьетIенвилерин гъа-
вурда акьадай мумкинвал гузва. 
«Четин» жавандиз тербия гун 
асантди тушир, вичи диде-бубай-
рин ва педагогрин патай кьетIен 
дикъет истемишзавай ва вахтунин 

яргъал девир кьазвай кIвалах я. 
Гзаф диде-бубайри чпин вилик 
суалар эцигзава: чаз вучиз чи 
аялар чир хъижезмач, вучиз чпин 
аял виликанди хьиз амач, аял-
дихъ вуч хьанва ва вири чкадал 
хкун патал вуч авуна кIанда? 
И кар, сифте нубатда, авиляй 
жезва хьи, чIехибурун рикIелай 
чеб аялвилин яшдай акъатна 
чIехи хьунин гьа ихьтин четин 
девир кечирмишай вахт фадлай 
алатнава. И вахтунда гуьгьуь-
лар мукьвал-мукьвал дегиш, 
ажугълувал, перишанвал, гуьзле-
миш тавур шадвал пайда жезва.

Диде-бубайриз чеб аялвилин 
яшда авай йисар рикIел хкиз че-
тин я. Аялдин чкадал эцигиз, адан 
гьиссер кьатIуз, итижлу машгъу-
латар жагъуриз, аялдин психика 
чIур тавуна ам лайихлудаказ 
тербияламишиз адаз мадни гзаф 
четин я. Диде-бубайрин ва аялрин 
алакъалувал патал пешекарри чпи 
аялриз маса вилерай килигиз, 
абурухъ галаз гуьгьуьлрин алакъа 
тайинариз, жаванрилай алакь 
тавур крарай ва месэлайрай кьил 
акъудиз куьмек гудай практика-
дин теклифар гьазурзава. 

Жаван асантди тушир яшда 
хьуналди, диде-бубаяр гзаф дуь-
шуьшра адан дердийрин гъавурда 
акьазвач, гьар са куьлуь кардай 
гьуьжетдиз физва ва адахъ галаз 
хъел жезва. Ихьтин дуьшуьшда 
диде-бубайрин ва аялдин арада 
дуьзгуьн алакъа тайинарун патал 
диде-бубаяр чебни хъсан патахъ 
дегиш хьун, абуру хсуси чешне 
къалуриз рикIелай ракъур тавун 
лазим я. Жува-жув тухузвай те-
гьер аялдиз виридалайни зурба 
таъсирдай жуьре я эхир. Вичихъ 
галаз асантбур тушир рафтарви-
лер авай жавандин патай кесер-
лувал ва гьуьрмет къазанмишун 
четин месэла я. Гьавиляй аялдихъ 
галаз ихтибарлувилин ва хъсан 
алакъаяр тайинарун, ам патал 
вичелай четин шартIара куьмек 
гуз алакьдай, гереквал хьайи 
дуьшуьшда вичин тарифдай чIехи 
дуст ва насигьатчи хьун важиблу 
я. 

Садрани ва са дуьшуьшдани 
куь аялдин хсуси пространство 
(мензил) чIурмир, вучиз лагьайтIа 
и кардихъ ам патал важиблу 
метлеб ава. Хсуси пространство 
чIуруналди, куьне жавандин 
патай квез авай ихтибарвал гьа-
мишалугъ яз квадарун мумкин 
я. Адахъ галаз векъивилизни 
рехъ гумир. Жавандихъ галаз 
гьараяр ийиз рахуни тербиядин 
кIвалахдиз анжах пис патахъай 
таъсирда ва гьуьжетдин гьалар 
арадал гъида. Аялдихъ галаз женг 
чIугунни герек авай кар туш. Адаз 
куьлуь надинжвилер багъишизни 
жува-жув вердишар ая. Герек атай 
дуьшуьшра чIехибуру рехъ гайи 

векъивиляй ва ихтибарсузвиляй 
жавандивай багъишламишун 
тIалабунни айиб кар туш. Адахъ 
галаз сифте жув къаршидиз ва 
меслятдал фин кутугнава. Гьа 
икI аялди вич кIаниди ва герекди 
яз гьиссда. 

ЧIехибуруз яб тагуникди къа-
дагъаяр ва туьмбуьгьар авуни 
жаванрин патай къати нараз-
ивилер арадал гъизва ва абуру 
чIехибурувай чпив барабардав 
хьиз эгечIун истемишзава, вучиз 
лагьайтIа абуру чеб аслу тушир-
бур яз гьисабзава. Гьавиляй мукь-
вал-мукьвал «авуртIа жеда» гафар 

лагь. Куь вилерал, куь куьмекдал-
ди аялди вичиз кIани крар ийида, 
амма ада и кар тапаррин рекьелди 
кьилиз акъудда. Куьне куь аялдиз 
ихтибар авуналди, адан патайни 
жаваб яз ихтибарвал къачуда.

Къейдин, жаванвилин яшда 
хейлин хаталувилер ава. Гьихь-
тин хьайитIани пис гуьгьуьлри 
(эмоцийри) жавандал гел тазва. 
Гьам диде-бубайрин арада ва 
гьамни аялдихъ галаз хизандин 
къенепата жезвай гьуьжетри ва 
къал-макъалри аялдиз пис таъ-
сирзава. Ам вири ибур рикIелай 
ракъуриз чалишмиш жезва. ЧIехи 
жердавай бейкефвилер къверда-
вай артух хьуникди ихьтин ксари 
а бейкефвилер масадбурал – чпин 
хсуси гъуьлерал, папарал, аялрал 
ракъурзава. Ингье гьавиляй диде-
бубайри чпин рафтарвилер аялар 
алай чкадал тайинарун эсиллагь 
къадагъа я. 

Аял муьтIуьгъариз чалиш-
миш хьун, ам жуваз кIани са вуч 
ятIани ийиз мажбурунни герек 
авай кар туш. Идаз жаваб яз ада 
квез мад ихтибар хъийидач, вири 
къуватралди аксивалда, квекай 
тапарарда. Буйругъар неинки 
лашунин, гьакI тIалабунин, хуш-
даказ килигунин куьмекдалдини 
гуз жеда. Жавандив са вуч ятIани 
ийиз вугун патал адавай хуш 
къведай тегьерда тIалабун бес я. 
Квехъ вичин куьмекдин игьтияж 
авайди чир хьайила ада чарасуз яз 
куь гьарайдиз гьай лугьуда.

Э х и р д а й  а л а в а  хъ и й и з 
кIанзава: къенин жаванри пака 
цIийи инсанрин несилдиз уь-
муьр гуда. Чилел жува-жув ва 
Планета чукIурзавай инсанар ва 
я тахьайтIа яратмишзавайбур яша-
миш жедани – им кар кьетI ийидай 
дережада воспитателдин (тербия 
гузвайдан) ролда жавандин патав 
жедай гьар садалай аслу я. Гьави-
ляй диде-бубайрин ва педагогрин 
мягькем союздихъ, абур сад-садан 
гъавурда акьунихъ ва сада-садан 
тереф хуьнихъ акьалтIай чIехи 
метлеб ава. ИкI хьайила, сифте-
дай четинди яз акур тербиядин 
кIвалахдиз куьн масакIа килигда, 
адан нетижаяр лагьайтIа, гуьзле-
мишзавайбур жеда.       

 Фестивалда иштиракна

Майдин юкьвара Махачкъалада Россиядин халкьарин куль-
турадин ирсинин Йисан сергьятра аваз Республикадин хи-
занрин художественный яратмишунрин 19-фестиваль кьиле 

фена. Фестивалдин иштиракчияр яз серенжемда Къазбек, Леваша, 
Новолак, Сергокъала, Тарумовский, Хасавюрт, Къули, Лак, Акуша, 
Ахвах, Унцукуль, ЦIунта, Чарода, Шамильский, Мегьарамдхуьруьн, 
Ахцегь, Агъул, Докъузпара, Къайтагъ, Табасаран ва Хив районрай тир 
хизанрин ансамблри иштиракна.     

Выставка ачухнава
Дербент шегьердин му-

зейда-заповедникда ху-
дожник Мегьамедзериф 

Гьажиеван выставка ачухнава. 
Къейд ийин, Мегьамедзериф Гьа-
жиев 1952-йисуз Ахцегьрин хуьре 
дидедиз хьана. Ада 1979-йисуз 
Дагъустандин госпедунивер-
ситетдин художественно-гра-
фический факультет куьтягьна. 
КIелунар бегьемарайдалай кьу-
лухъ ада райондин художествен-
ный школадин муаллимвиле 

кIвалахна, 9 йисалай лагьайтIа, 
ам Къарачаево-Черкессиядиз 
куьч хьана. Ина ада муаллимви-
лин кIвалах давамарна. Тамам 30 
йисан вахтуналди ам райондилай 
къецепата яшамиш жезвай. Вири 
и девирда ам дуьньядин гьар жуь-
ре уьлквейра хьана, искусстводин 
сирерай кьил акъудна. Ингье гила 
ам хуьруьн аялрин арада искус-
ство чукIурун патал хайи хуьруьз 
хтанва. 

Предоставляется единовременная 
денежная выплата

Вниманию 
безработных

Истемишунрин
 дережада аваз

УСЗН в МО «Ахтынский 
район» информирует граждан, 
что в связи с принятием  поста-
новления Правительства РД от 
6 апреля 2022г №69 «Об утверж-
дении Порядка предоставления 
меры социальной поддержки в 
виде единовременной денежной 
выплаты на оплату расходов, 

связанных с приобретением, уста-
новкой внутридомового газового 
оборудования и проведением газо-
провода внутри земельного участ-
ка, отдельным категориям граж-
дан, проживающим  в Республике 
Дагестан»    предоставляется  
единовременная денежная вы-
плата следующим категориям 
граждан, постоянно проживаю-
щим и зарегистрированным по 
месту жительства в принадле-
жащих им на праве собственно-
сти жилых помещениях на дату 
обращения, заключивших с 
газораспределительной органи-
зацией договор о подключении 
указанного жилого помещения 
к сетям газораспределения по-
сле 21 апреля 2021 года, а также 
выполнивших свои обязательства 
в рамках договора по подготовке 
домовладения к приему газа:

а) участники и инвалиды 
Великой Отечественной войны;

б) вдовы погибших (умер-
ших) участников и инвалидов 
Великой Отечественной войны;

в) бывшие несовершенно-
летние узники фашизма;

г) лица, награжденные зна-
ком «Жителю блокадного Ле-
нинграда»;

д) ветераны Великой Отече-
ственной войны – труженики 
тыла из числа лиц, указанных 
в подпункте 4 пункта 1 статьи 
2 федерального закона «О ве-
теранах»;

е) инвалиды 1 группы;
ж) семьи, имеющие детей-

инвалидов, со среднедушевым 
доходом, размер которого не 
превышает величину прожи-
точного минимума, установ-

ленного в Республике Дагестан, 
члены (один из членов) которых 
являются собственниками жи-
лых помещений;

з) многодетные семьи, име-
ющие 3 и более детей в воз-
расте до 18 лет, в том числе 
усыновленных, приемных, со 
среднедушевым доходом, размер 
которого не превышает вели-
чину прожиточного минимума. 
Установленного в республике 
Дагестан, члены которых яв-
ляются собственниками жилых 
помещений;

и) одиноко проживающие не-
работающие граждане старше 
60 лет, являющиеся получателя-
ми пенсии, которая установлена 
в соответствии с федеральны-
ми законами «О страховых 
пенсиях» и «О государствен-
ном пенсионном обеспечении 
в Российской Федерации», при 
условии, что размер их пенсии 
не превышает величину про-
житочного минимума установ-
ленного в республике Дагестан 
для пенсионеров.

Граждане, имеющие право на 
единовременную денежную вы-
плату подают заявление о назна-
чении единовременной денежной 
выплаты в письменной форме 
лично или в форме электронно-
го документа с использованием 
информационно-телекоммуни-
кационной сети «Интернет», 
включая портал государственных 
и муниципальных услуг, со всеми 
необходимыми документами в 
управление социальной защи-
ты населения или посредством 
многофункциональных центров 
предоставления государственных 
или муниципальных услуг и пред-
ставляют следующие документы:

а) копия документа, удосто-
веряющего личность заявителя;

б) копия документа, подтверж-
дающего принадлежность заяви-
теля к указанной выше категории;

в) сведения, подтверждающие 
регистрацию в системе индиви-
дуального учета (по инициативе 
заявителя);

г) сведения о правоустанав-
ливающих документах на жилое 
помещение, право на которое 
зарегистрировано в Едином го-
сударственном реестре недвижи-
мости;

д) сведения о регистрации 
заявителя и членов его семьи 

по месту жительства в жилом 
помещении, выданные террито-
риальным органом федерального 
органа исполнительной власти, 
уполномоченного на осущест-
вление федерального государ-
ственного контроля (надзора) в 
сфере миграции (по инициативе 
заявителя);

е) выписка о банковских и 
других реквизитах лицевого счета 
заявителя в кредитной организа-
ции, на счет которой будет зачис-
ляться единовременная денежная 
выплата;

ж) заключенный с газораспре-
делительной организацией после 
21 апреля 2021года договор о 
подключении (технологическом 
присоединении) газоиспользую-
щего оборудования и объектов 
капитального строительства к 
сети газораспределения;

з) акт о подключении (тех-
нологическом присоединении), 
содержащий информацию о раз-
граничении имущественной при-
надлежности и эксплуатационной 
ответственности сторон;

и) документы, удостоверя-
ющие личность и полномочия 
представителя заявителя (в случае 
подачи от имени заявителя его 
представителем);

к) сведения о доходах всех чле-
нов семьи за двенадцать календар-
ных месяцев, предшествующих 
четырем календарным месяцам 
перед месяцем обращения для 
предоставления единовременной 
денежной выплаты, определен-
ных постановлением Правитель-
ства Российской Федерации от 20 
августа 2003г.№512 «О перечне 
видов доходов, учитываемых при 
расчете среднедушевого дохода 
семьи и дохода одиноко прожива-
ющего гражданина для оказания 
им государственной социальной 
помощи» (по инициативе заяви-
теля);

л) сведения о заключении (рас-
торжении) брака;

м) документы, подтверждаю-
щие фактические расходы, связан-
ные с приобретением, установкой 
внутридомового газового обору-
дования и проведением газопро-
вода внутри земельного участка.

УСЗН в МО 
«АХТЫНСКИЙ РАЙОН»

Сейфе ГУСЕЙНОВ,
начальник ГКУ РД ЦЗН
в МО «Ахтынский район»

ГКУ РД ЦЗН в МО "Ахтынский 
район" информирует безработных 
и незанятых граждан   о нали-
чии  потребности в работниках на 
предприятиях Республики Крым и 
Республики Татарстан. Желающим 
трудоустроиться предоставляется 
жилье.

Имеются следующие вакан-
сии: агроном, администратор, 
арматурщик, бармен, бетонщик, 
виноградарь, водитель автомобиля, 
врачи, медицинская сестра, повара, 
садоводы, слесарь-сантехник, трак-
торист, дворники, рабочие, учителя.

Заработная плата от 10000-
80000 рублей. Всех желающих 
трудоустроиться за пределами 
Республики Дагестан просим об-
ращаться в наш Центр занятости по 
адресу: с.Ахты, ул.А.Байрамова 4, 
телефон: 55-65-17.

Расим ИСАЕВ

Ахцегьрин цIаяр кьуникай 
хуьдай частунихъ зур 
асирдилай артух тарих 

ава. Алатнавай йисара адан кьиле 
жуьреба-жуьре инсанар акъвазна. 
Къенин суьгьбет лагьайтIа, анин 
начальник   Агьмедов   Агьмед  
Жабаровичакай  я. Кар алакьдай, 

тешкилатчивилин хъсан ала-
кьунар авай жегьил Ахцегьрин 
50-нумрадин частунин началь
никвилин къуллугъдал 2019-йи-
сан июлдиз тайинарна.

Жегьил регьбердин вилик че-
тин месэлаяр квай. Сифте нубат-
да, вичихъ пожарно-технический 
рекьяй я махсус образование, я 
кьетIен гьаларин ведомствода 
кIвалахунин тежриба авачир ада 
къутармишунин ва цIаярикай 
хуьнин хатасузвал таъминарунин 
кIвалахрай, цIаяр хкадарун патал 
ишлемишзавай техникадай, так-
тикадай кьил акъудна кIанзавай. 
ЦIаяр кьунин вилик пад атIунин 
кIвалах чирна, са куьруь вахтунда 
и хиле вичикай вири терефрихъай 
тамам пешекар жедайвал авуна 
кIанзавай. Частунин коллективда 
четинвилер тIимил авачир, гьакI 
марифатдинни психологиядин 
жигьетдайни гьалар пайгардик 
квачир. Къуллугъ кьилиз акъуд
завай шартIар истемишунрихъ 
галаз тамамдаказ кьазвачир. Тех-
ника куьгьне хьанвай ва мукьвал-
мукьвал къайдадикай хкатзавай. 
Амма Агьмед четинвилерихъай 
кичIебурун жергедай тушир. 
Са куьруь вахтунда адалай не-
инки нормативно-технический 
литература ва законодательный 
база чириз, гьакI личный со-
ставдин гьазурлухвални лазим 
дережада аваз тешкилиз, рай-
ондин кьетIен важиблувал авай 
объектрал цIаярикай хуьдай 
тактикадин вердишвилер кьиле 
тухузни алакьна. ЦIаяр кьуни-
кай хуьдайбурун частуни бед-
бахтвилерин вилик пад кьуниз 
талукьарна ва тайин макьсаддихъ 
элкъуьрна кьилиз акъудзавай 
серенжемрикай  хъсан нетижаяр 
хкатна. Гьа са вахтунда коллек-
тивда женгинин руьгь хкаждай 
ва низам-къайда мягькемардай 
тербиядин кIвалах активламиш-
на, цIаяр кьуникай хуьдайбурун 
арада дуствилин ва женгинин 
стхавал артух хьана. Ина зегьмет 
чIугвазвайбурун мумкинвилери-
кай менфят къачуналди, къуллугъ 
кьилиз акъуддай ва дежурный 
сменайри ял ядай шартIар хъса-
нарна. А.Агьмедован тIалабунал
ди Дагъустандин МЧС-дин цIийи 
регьберди Ахцегьрин частуниз 
цIаярикай къутармишдай цIийи 
КамАЗ чара авуна.

А.Агьмедова вичи регьбервал 
гузвай частунин кIвалах, къул-
лугъчийрин гьазурлухвал датIана 
гуьзчивилик кутунва. Райондин 
кьиле авай ксарихъ ва чкадин 

самоуправленидин органрихъ 
галаз санал цIаяр хкадарун ва 
эвелимжибурун жергедай тир 
аварияр хьайила къутармишунин 
кIвалахар кьиле тухун патал 
къуватар ва такьатар желбдай 
тайин къайда тайинарнава. Рай-
онда арадал атай цIаяр кьунин 
чIехи дуьшуьшра ва тIебиатдин 
бедбахтвилер арадай акъуддайла 

ада вичини иштиракзава. ИкI, 
2020-йисан 22-июлдиз Ахцегь 
районда яргъалди къвайи марфа-
рин нетижада “Ахцегь-Къурукал-
Хинер” рехъ ци тухвана. ЦIаяр 
кьуникай хуьдай 50-нумрадин 
частуни, инсанар къутармишдай 
къуллугъди ва райондин админи-
страцияди къайдада аваз ва тади 
гьалда кьабулай серенжемрин 
нетижада селдик акатай машинра 
авай инсанар са куьруь вахтунда 
анрай акъудиз ва медицинадин 
сифтегьан куьмек гуз алакьнай.

Мадни лугьун лазим я хьи, 
А.Агьмедов ва адан заместитель 
Б.Абдуризаев хъсан спортсме-
нарни я. Абуру райондин же-
гьилрин арада сагълам уьмуьр 
пропаганда ийизва, жегьилар 
ватанпересвилин руьгьдаллаз 
тербияламишуниз еке фикир 
гузва.

Лугьуз жеда хьи, къенин 
юкъуз коллектив виниз тир пеше-
карвал ва викIегьвал авай къул
лугъчийрикай ибарат я. Абуру и 
кар республикадин подразделе-
нийрин арада садрани-кьведра 
субутнач. ИкI, 2021-йисуз чи 
республикадин цIаяр кьуникай 
хуьдай 30 далай виниз частарин 
арада кьиле фейи килигуна-кон-
курсда Ахцегьрин часть 1-чка-
диз лайихлу хьана. Комиссияди 
конкурсантриз са шумуд хиляй 
(цIаяр кьунин вилик пад кьун, 
цIаяр хкадарунин ва аварияр 
хьайи чIавуз къутармишунин 
кIвалах, къуллугъ кьиле тухунин 
ва гьазурвал акунин кIвалах теш-
килнавай къайда, подразделение 
женгиниз гьазурлухвал, къуллугъ 
кьиле тухузвай дараматрин, 
цIаяр хкадардай техникадин ва 
алакъадин такьатрин гьал ва 
икI мад) къимет гузвай. Алатай 
йисан 27-декабрдиз Россиядин 
къутармишдайдан йикъаз бах-
шна кьиле тухвай шад мярекат
дал РД-дин МЧС-дин министр 
Нариман Къазимегьамедова 
Агьмед  Агьмедовав конкурсдин 
гъалибчидин Кубок, диплом ва 
къуллугъдин машиндин куьлегар 
вахкана, гьакI коллективдизни 
100 агъзур манатдин кьадарда 
аваз  премия  гана.

Винидихъ гъанвай вири де-
лилри Ахцегьрин баркаллу чилел 
бажарагълу инсанар, ватанпере-
сар кьит туширди къалурзава. 
Полковник Муталибов Муталиб 
Эминовичавай Ахцегь райондин 
цIухъ галаз женг чIугвазвайбурал 
дамах ийиз жедай!

Россиядин армиядин 
тереф хуьн яз

Автомобилрал Z гьарф алай. 
Адакай Россиядин Армиядин 
тереф хуьнин лишан хьана. 
Машинрал гьакI «Zа Путина!», 
«Zа победу!», «Своих не бро-
саем!», «Zадачу Vыполним!» 
лозунгарни алай. Митингдин 
иштиракчийри Россиядин ва 
Дагъустандин, «Женгинин стха-

вилин» региональный ва район-
рин отделенийрин пайдахралди 
галтадар ийизвай. Ахцегь рай-
ондай серенжемда «Женгинин 
стхавилин» чкадин отделенидин 
руководитель Руслан Сулейма-
нова ва запасда авай офицер, 
«Хуьруьгрин СОШ» МКОУ-дин 
директор Мамед Агьмедова иш-
тиракна. 

Яд хаталу я!
Мичегьар – этнохуьруьн чубарук

ТУРИЗМ

Аялар кьабулиз 
гьазур жезва

Ахцегь район – им тIебии лайихлувиле-
рин надир макан я. Чкадин агьалийрин 
уьмуьрдин адетдин къайдади сагълам ва 

хийирлу ял ягъуниз, экологиядин ва этнография-
дин туризм вилик тухуниз таъсирзава. Эхиримжи 
йисара адахъ кьетIен машгьурвал хьанва. Амма ял 
ядай ва чирвилер къачудай и жуьрейри туристри-
вай ва чкадин гьакимривай тIебиат ишлемишунин 
тайин тир къайдайрал амал авун истемишзава.

Районда Мичегьрин хуьруьн бинедал (юкьван 
асирра хуьряй Азербайжандиз карвандин рехъ 
физвай, гуьгъуьнай ина Самур округдин суд-
дувандин идарани хьана) Дагъустанда сифте яз 
надир этнохуьр яратмишун фикирдиз къачунва. 
Ам райцентрдивай 10 километрдин яргъа 1350 
метрдин кьакьанда, Ахцах вацIун чапла патан 
къерехда бинеламиш хьанва. Адакай Дагъустанда 
сифте яз надир этнохуьр яратмишун фикирдиз 
къачунва. Дагъустандин туризмдин ва милли 
сенятрин Министерстводи райондин руководство-
дин теклифдин тереф хвена. Гила месэла респу-
бликадин бюджетдай финансламишуна акIанва. 

Проектдин сергьятра аваз ина туристар патал 
мугьманар кьабулдай кIвалер туькIуьрун фикир-
диз къачунва. Абур дагъвийрин куьгьне кIвалериз 
ухшамиш жеда. Пешекаррин фикирдалди, этно-

культурадин туризм вилик тухун патал Мичегьрин 
хуьруьхъ Дагъустандиз хас лишанар яратмишун 
патал еке мумкинвилер ава. Мичегьвияр мугьма-
нар хушдиз кьабулиз, чпин яшайишдихъ, хуьруьн 
тамашиз лайихлу чкайрихъ (канатдин муьгъ, 
ким, булахар, 18-асирдин мискIин, гзаф асиррин 
мегъуьн тар, исламдилай виликан девирдин сурар 
ва имам Шамилан кьушунри Ахцегьрин къеле-
дал гьужумай иштиракчийрин сурар, пIирер…), 

милли кухнядихъ галаз танишариз, мугьманар 
патал хуьруьн паруйра сейирар тешкилиз, абурухъ 
галаз хуьруьн къвалав гвай дагълариз яхдиз, гьа 
жергедай яз балкIанрал алаз физ гьазур я. Туризм-
дин и жуьредихъ гележег ава. ГьикI лагьайтIа, 
ихьтин хуьрер гьам районда ва гьамни дагълух 
Дагъустанда гзаф ава ва абуру яшайишдинни 
экономикадин рекьяй хийир гуда.

Ахцегь райондин дагълух хуьрериз туристар 
финикай алатай девирдиз халис сиягьат жеда. 
Абуру неинки туристрин чирвилер, гьакI сагъ-
ламвални хкажда. Къейд ийин, алай вахтунда хуь-
руьн 30 кIвале саки 120 кас яшамиш жезва. Абур 
майишат тухунин адетдин жуьрейрал машгъул 
я. Гекъигун патал лугьун: 1880-йисара хуьруьн 
агьалийрин кьадарди 500 кас тешкилзавай ва абур 
65 кIвале яшамиш жезвай.   

Э.ИБРАГЬИМОВ,
Россиядин МВД-дин 
«Ахтынский» МО-дин 
начальник

Гьуьрметлу районэгьлияр, 
эхиримжи вахтара Дагъ-
устан Республикадин тер-

риториядал це яш тамам тахьан-
вай аялар телеф хьунихъ галаз 
алакъалу бедбахтвилин дуьшуь-
шар мад гзаф хьанва. ИкI, алай 
йисан 22-апрелдиз Махачкъалада 
Ленинкент поселокдин къерехра 
сейирзавай вахтунда кьве школь-
ница – 4 ва 6-классрин ученицаяр 
тIебии тушир цин гьавиздиз ават-
на ва телеф хьана. 26-апрелдиз 
Къизилюрт райондин Кироваул 
хуьре Малый Сулак вацIуз авату-
никди 4 йисавай аял батмиш хьа-
на. Бабаюрт райондин Джурмут 
хуьрени дугунардай къаналдиз 
аватна адан тай аял кьена. 

Йикъар къвердавай чими жез-
ва. Вилик гатун чуьхуьнагардай 
сезон ква. Гьавиляй цин гьавизра 
инсанар бедбахтвилин дуьшуь-
шрик акатунин кьадар артух хьун 
мумкин я. ЦIи чи республикадиз 

хейлин туристар атун гуьзлемиш-
зава. Идани и жигьетдай гьалар 
мадни къизгъинарун мумкин я. 
Цин гьавизра аялар телеф хьунин 
себебрик неинки абуру хатасуз-
вилин серенжемрал амал тавун, 
гьакI аялрин винел чIехибурун 
патай гуьзчивал тахьунни акат-
зава. Чи республикада цин хаталу 
объектар (вацIар, къаналар, ви-
рер) абурун патав аялривай физ 
тежедайвал кIевирнавач. Ахьтин 

гзаф чкайра таъкимарзавай та-
бличкаяр авач. Виликан йисара 
гатуз цин гьавизра тайинар тавун-
вай ва МЧС-дин махсус подраз-
деленийри гуьзчивал тухун тий-
извай чкайра чуьхуьнагарзавайла 
хейлин инсанар телеф хьана. Це 
чуьхуьнагарзавайла талукь тир 
къайдайрал амал авун чарасуз 
тирди гьамиша рикIел хуьх!     

Дагъустанда аялрин 126 
лагерь жегьилар гатун 
ял ягъунин девир патал 

кьабулиз гьазур жезва. 2022-йи-
суз аялрин ял ягъун тешкилун ва 
абур сагъламарун патал респу-
бликадин бюджетдай 361 мил-
лионни 903 агъзур манат чара 
авун фикирдиз къачунва. Алай 
йисуз югъ куьчуьрмишдай ла-
герар патал гатун сагъламардай 
кампания 6-июндилай башла-
мишда. Шегьердилай къеце авай 
сагъламардай лагерар лагьайтIа, 
10-июндилай кардик кутада. 

Идалайни гъейри, алай се-

зондиз тарихдинни край чир-
дай, туриствилин, спортдин, 
аскервилинни ватанпересвилин, 
экологиядин, лидервилин, ярат-
мишунрин, яшайишдин тереф-
рай тематикадин 10 выставка 
яратмишун фикирдиз къачунва. 
И вахтунда профилактикадин 
гьар жуьре рекьерай учетда 
авай яш тамам тахьанвайбурни 
рикIелай алуднавач. Коррек-
циядин пуд школадин бине-
дал чпихъ сергьятламишнавай 
мумкинвилер авай аялар патал 
сменаяр ачухда. Абуру 140 аял 
сад ийида.

Ачух ракIарин югъ

Райондин аялрин библио-
текада «Вири хизан галаз 
библиотекадиз» лишандик 

кваз ачух ракIарин Югъ кьиле фена. 
Ам Халкьарин арадин хизандин 
Йикъаз талукьарнавай. И юкъуз 
библиотекадиз фейи чIехибур ва 
гъвечIи аялар «Вири хизандалди 
кIелзава» тIвар алай выставкада 
къалурзавай ктабрихъ галаз таниш 
хьана. Аялрин библиотекадин 
къуллугъчи Раиса Гудаевади хи-
зандин Йикъан суварин гьакъиндай 

суьгьбетна, иниз атанвай мугьманар 
библиотекадин кьацIарал эцигнавай 
аялрин кIвалахрихъ, цIийи ктабрихъ 
галаз танишарна. 

Идалайни гъейри, ина диде-бу-
байрихъ ва аялрихъ галаз «Махарик 
квай хьтин жигъиррай» тIвар алай 
викторина кьиле тухвана. Идан му-
рад диде-бубайрин ва аялрин ктабар 
кIелуниз авай итиж артухарун, аял-
риз масадалай аслу тушиз чирвилер 
къачудай мумкинвал гун тир.

Чир хьун хъсан я
•	 Жалгъаяр тIазвай ин-

санриз агъадихъ галай рецептри 
хъсан куьмек гуда:

Гьар юкъуз тIазвай жалгъай-
ривай лимондин са кIус гуьцIда, 
ахпа I5 декьикьадилай ламу сал-
феткадалди михьда. Сагъарунин 
курс са варз я.

Мадни  хуьрекдин  кьве 
тIуруна авай гергеррал 2 исти-
канда авай яд илична, I0 декьи
кьада ргада. Ахпа ам парчадин 
кIеви кIусунал экIяна, тIазвай 
жалгъайрал эцигна, винелай 
целлофандалди ва дасмалдалди 
кIевирна, са сятда тада. ТIал фад 
секин жеда.

50 г камфорный спиртдиз 50 
г горчицадин порошок вегьена, 
хъсандиз хуькуьрда, ахпа аниз 
хъсандиз тIур янавай какадин лаз 
яда. Арадал атай мазь холодиль-
никда хуьда. Ам тIазвай жал-
гъайривай гуьцIна I0 декьикьада 
тада, ахпа чими целди чуьхуьн 
хъийида.

•	 Туьтер тIазвайла, 5 михек 
куьлуь авуна, са истиканда авай 
кудай некIедиз вегьена, са тIимил 
къайила гьар са хупI сиве са кьа-
дар гагьда туна, ахпа туькьуьнда.


